
 
Concello de Baralla

ORDENANZA REGULADORA DO PROCEDEMENTO PARA A SOLICITUDE, 
EXPEDICIÓN E USO DA TARXETA  CIDADÁ

Artigo 1.- Obxecto.

Esta Ordenanza ten por obxecto regular as condicións de uso da Tarxeta Cidadá de 
Baralla, así como os procedementos de solicitude e expedición da mesma.

Artigo 2. Ámbito territorial.

A tarxeta ten validez no municipio de Baralla e acreditará á persoa titular para utilizar os 
servizos municipais que figuran no Anexo I de esta ordenanza, con arranxo ás normas 
específicas de cada un destes servizos.

Artigo 3.- Titulares.

Poderán  ser  titulares  da  Tarxeta  Cidadá  todas  as  persoas  físicas,  empadroadas  no 
municipio de Baralla, que desexen utilizar algún dos servizos incorporados á mesma.

Artigo 4. Servizos recoñecidos.

Considérase servizo recoñecido aquel servizo municipal que permita o uso da Tarxeta 
como medio de identificación ou pago. 
A Tarxeta  é  un  medio  para  acceder  aos  servizos  recoñecidos  que  se  regulan  por 
disposicións e normas específicas.

Artigo 5.- Solicitude.

1.A solicitude da tarxeta poderá realizarse de forma presencial nas oficinas municipais 
ou ben, de forma remota, a través da sede electrónica do Concello de Baralla.

2.A solicitude  deberá realizarse polo propio  interesado ou o seu representante  legal 
debidamente autorizado.

3.Documentación a achegar:
- Solicitude conforme ao modelo normalizado que se facilitara nas oficinas municipais 
do Concello.
- DNI, tarxeta de residencia ou pasaporte.

Concello de Baralla

Artigo 6.- Acreditación.

1. Os solicitantes deberán acreditar a súa identidade mediante a exhibición do DNI, 
Tarxeta de Residencia ou Pasaporte.

       A acreditación nas solicitudes presenciais será no momento da solicitude.
       No caso das solicitudes a través da sede electrónica, no momento da recollida da 

tarxeta.

2. Poderán actuar mediante representante presentando:
-Orixinal  do  DNI  ou  do  documento  acreditativo  da  identidade  da  persoa 
representante e a representada.
-Documento que acredite a representación que alega.

3. No suposto de menores de idade e incapacitados, a solicitude ou renovación será 
subscrita por quen, baixo a súa responsabilidade, declare ser o seu representante 
legal e acredite a condición de menor ou incapacidade do representado.

Artigo 7.- Expedición.

1. A expedición da tarxeta, nos casos de solicitude presencial, poderá ser realizada no 
momento  da  súa  solicitude  ou,  no  seu  caso,  con  emisión  diferida  e  envío  ao 
domicilio do solicitante.

2. Nos supostos de solicitude a través da sede electrónica, a emisión será diferida, 
debendo  recollerse  nas  oficinas  municipais,  onde  se  realizará  a  acreditación 
correspondente.

Artigo 8.- Prezo.

A expedición da Tarxeta  Cidadá será gratuíta. 

Artigo 9.- Renovación e substitución.

1. A Tarxeta Cidadá, non ten data de caducidade. 

2. No suposto de deterioro da tarxeta que dificulte ou impida o seu uso, o titular da 
mesma  deberá  manifestalo  nas  oficinas  municipais  e  formular  unha  solicitude  de 
reposición  que  deberá  ir  acompañada,  en  todos  os  casos,  da  tarxeta  obxecto  de 
substitución.

3. Nos supostos de extravío ou subtracción da tarxeta, o titular deberá comunicalo 

Concello de Baralla

nas oficinas municipais, o que supoñerá, no seu caso, o bloqueo e posterior invalidación 
da mesma.

4. O  Concello  de   Baralla  non  asumirá  responsabilidade  algunha,  directa  ou 
subsidiaria, derivada do uso da tarxeta nos supostos de extravío ou subtracción.

Artigo 10.- Contenido da tarxeta.

A tarxeta recollerá  graficamente os seguintes datos do titular:
• Nome e apelidos
.           Número persoal do Documento Nacional de Identidade 
• Modalidade da tarxeta
• Código municipal identificador da tarxeta

Artigo 11.- Condicións de uso.

1. A Tarxeta Cidadá ten carácter persoal e intransferible e só poderá ser utilizada 
polo  titular  da  mesma.  Prohíbese  expresamente  ao  usuario  transmitir  a  terceiros  ou 
permitir o seu uso por persoa distinta de quen figura como titular da mesma.

2. O  uso  da  Tarxeta  Cidadá  como  instrumento  de  acceso,  identificación  nos 
servizos  recoñecidos  ou  adheridos  atribúe  ao  solicitante  a  condición  de  usuario  de 
acordo coas condicións particulares de cada servizo e supón a aceptación das normas e 
condicións establecidas nas condicións de uso dos mesmos.

3. A perda da condición de alta no padrón municipal de habitantes do Concello de 
Baralla, suporá a perda da validez da Tarxeta Cidadá, polo que o Concello de  Baralla 
procederá á anulación da citada tarxeta.

4. Non serán válidas as tarxetas ilexibles nalgúns dos datos fundamentais.

5. O uso indebido ou fraudulento da tarxeta dará lugar a anulación da mesma, polo 
Concello de Baralla.

Artigo 12.- Confidencialidade.

1. Os datos que figuran na solicitude da tarxeta serán incorporados a un ficheiro 
automatizado de exclusiva titularidade pública e destino municipal, cuxa finalidade é a 
de permitir a emisión, mantemento, utilización, actualización e revogación da devandita 
tarxeta.
2. O solicitante poderá exercer os dereitos de acceso, rectificación e cancelación 
dos datos que obren no ficheiro ante o responsable do mesmo.

Concello de Baralla

DISPOSICIÓN FINAL ÚNICA. ENTRADA EN VIGOR.

A presente Ordenanza entrará en vigor ao día seguinte da súa publicación no Boletín 
Oficial da Provincia de Lugo do texto integro aprobado polo Pleno Municipal.

Baralla, 20  de maio de 2021.

 ANEXO I. SERVIZOS RECOÑECIDOS NA TARXETA

1-Servizos de instalacións deportivas e piscinas municipais.
A tarxeta posibilita o uso das instalacións deportivas municipais e a piscina municipal 
de Baralla, nas condicións particulares que se regulen.

2- Servizos culturais e de lecer.
A tarxeta posibilita o uso do servizos culturais e de lecer, de competencia municipal que 
se recollen na “Ordenanza fiscal reguladora do prezo público pola prestación de servi-
zos culturais e de lecer”

